
তথ্যবিবরণী                                                                                                        নম্বর :  ১২২৮
দক্ষিণ আফ্রিকার বিপক্ষে সেদেশের মাটিতেই প্রথমবারের মতো  
সিরিজ জয়ী বাংলাদেশ দলকে অভিনন্দন জানিয়েছেন অর্থমন্ত্রী এবং সংস্কৃতি প্রতিমন্ত্রী
ঢাকা, ৯ চৈত্র (২৩ মার্চ) :
দক্ষিণ আফ্রিকার বিপক্ষে সেদেশের মাটিতেই প্রথমবারের মতো ঐতিহাসিক সিরিজ জয়ী বাংলাদেশ দলকে প্রাণঢালা অভিনন্দন  জানিয়েছেন অর্থমন্ত্রী আ হ ম মুস্তফা কামাল এবং সংস্কৃতি বিষয়ক প্রতিমন্ত্রী কে এম খালিদ। 
পৃথক অভিনন্দন বার্তায় আজ তাঁরা বাংলাদেশ  ক্রিকেট দলের  ঐতিহাসিক এ সিরিজ  জয়ে বাংলাদেশ  ক্রিকেট দলের সকল খেলোয়াড়, কোচ, কর্মকর্তাসহ সংশ্লিষ্ট সকলকে আন্তরিক শুভেচ্ছা ও অভিনন্দন জানান। তাঁরা বলেন, দক্ষিণ আফ্রিকার বিপক্ষে দক্ষিণ আফ্রিকার মাটিতেই  বাংলাদেশ দল ইতিহাস গড়ে সিরিজ জয় করায় আমরা অত্যন্ত আনন্দিত ও গর্বিত। ক্রীড়াবান্ধব প্রধানমন্ত্রী শেখ হাসিনার সার্বিক সহযোগিতা, আন্তরিক পৃষ্ঠপোষকতা ও সুনিপুণ দিকনির্দেশনা  বাংলাদেশ ক্রমশ বিশ্ব ক্রিকেটে পরাশক্তি হিসেবে আবির্ভূত হচ্ছে। আমরা প্রধানমন্ত্রীর প্রতি অশেষ ধন্যবাদ ও কৃতজ্ঞতা জানাই। 

#

ফয়সল/তৌহিদুল/নাইচ/সঞ্জীব/সেলিম/২০২২/২২৪০ ঘণ্টা

তথ্যবিবরণী                                                                                                        নম্বর :  ১২২৭
দক্ষিণ আফ্রিকার বিপক্ষে সেদেশের মাটিতেই প্রথমবারের মতো  
সিরিজ জয়ী বাংলাদেশ দলকে যুব ও ক্রীড়া প্রতিমন্ত্রীর অভিনন্দন
ঢাকা, ৯ চৈত্র (২৩ মার্চ) :
দক্ষিণ আফ্রিকার বিপক্ষে সেদেশের মাটিতেই প্রথমবারের মতো  ঐতিহাসিক সিরিজ জয়ী বাংলাদেশ দলকে প্রাণঢালা অভিনন্দন  জানিয়েছেন যুব ও ক্রীড়া প্রতিমন্ত্রী মোঃ জাহিদ আহসান রাসেল। 
বাংলাদেশ  ক্রিকেট দলের  ঐতিহাসিক এ সিরিজ  জয়ে বাংলাদেশ  ক্রিকেট দলের সকল খেলোয়াড়, কোচ কর্মকর্তাসহ সংশ্লিষ্ট সকলকে আন্তরিক শুভেচ্ছা ও অভিনন্দন জানিয়ে যুব ও ক্রীড়া প্রতিমন্ত্রী বলেন, দক্ষিণ আফ্রিকার বিপক্ষে দক্ষিণ আফ্রিকার মাটিতেই  বাংলাদেশ দল ইতিহাস গড়ে সিরিজ জয় করায় আমি অত্যন্ত আনন্দিত ও গর্বিত। ক্রীড়াবান্ধব প্রধানমন্ত্রীর সার্বিক সহযোগিতা, আন্তরিক পৃষ্ঠপোষকতা ও সুনিপুণ দিকনির্দেশনা  বাংলাদেশ ক্রমশ বিশ্ব ক্রিকেটে পরাশক্তি হিসেবে আবির্ভূত হচ্ছে। আমি প্রধানমন্ত্রীর প্রতি অশেষ ধন্যবাদ ও কৃতজ্ঞতা জানাই। 

প্রতিমন্ত্রী তাসকিন আহমেদ এবং তামিম ইকবাল ভূয়সী প্রশংসা করে বলেন, অসাধারণ বোলিং নৈপুণ্যে প্রদর্শনের মাধ্যমে ৫ উইকেট শিকার করে দক্ষিণ আফ্রিকার ব্যাটি লাইনআপে ধস নামিয়ে দিয়েছে। এছাড়াও অধিনায়ক তামিম ইকবালের সফল নেতৃত্ব ও দৃঢ়চেতা ব্যাটিং ঐতিহাসিক এ বিজয় অর্জন করতে অনবদ্য ভূমিকা রেখেছে।  আমি তাদেরকে বিশেষভাবে অভিনন্দন জানাচ্ছি। 

#

আরিফ/নাইচ/সঞ্জীব/সেলিম/২০২২/২২৪০ ঘণ্টা

তথ্যবিবরণী                                                                                                        নম্বর :  ১২২৬
আবৃত্তি সংগঠন ‘কাব্যকলা’ পরিশীলিত মানুষ গঠনে কাজ করে যাচ্ছে
                                                            -- সংস্কৃতি প্রতিমন্ত্রী
ঢাকা, ৯ চৈত্র (২৩ মার্চ) :
সংস্কৃতি বিষয়ক প্রতিমন্ত্রী কে এম খালিদ বলেছেন, আবৃত্তি সংগঠন 'কাব্যকলা' সুস্থ সংস্কৃতি চর্চার মাধ্যমে শুদ্ধ ও পরিশীলিত মানুষ গঠনে কাজ করে যাচ্ছে। তরুণ প্রজন্মের কবি মুনা চৌধুরী প্রতিষ্ঠিত এ সংগঠনের রয়েছে এক ঝাঁক আবৃত্তি শিল্পী। দেশজ সংস্কৃতির বিকাশ ও তা বিশ্বদরবারে ছড়িয়ে দেয়া এ সংগঠনের মূল লক্ষ্য। 

প্রতিমন্ত্রী আজ রাজধানীর বাংলাদেশ শিল্পকলা একাডেমির জাতীয় চিত্রশালা মিলনায়তনে কবি মুনা চৌধুরীর ষষ্ঠ কাব্যগ্রন্থ 'প্রেম তুই' বইয়ের মোড়ক উন্মোচন এবং 'কাব্যকলা' আবৃত্তি সংগঠনের পরিবেশনায় 'কাব্যকলা উৎসব ২০২২' অনুষ্ঠানে প্রধান অতিথির বক্তব্যে এসব কথা বলেন।
প্রধান অতিথি বলেন, মুনা চৌধুরী একাধারে কবি, আবৃত্তিশিল্পী, সংগঠক ও সমাজকর্মী। তিনি শিল্প-সাহিত্য-সংস্কৃতির বিভিন্ন মাধ্যমে আন্তরিকভাবে কাজ করে যাচ্ছেন। সংস্কৃতি প্রতিমন্ত্রী বলেন, মুনা চৌধুরীর কবিতা পাঠ করলেই বোঝা যায়- তিনি কবিতাকে কখনোই জটিলতার বন্ধনে আবদ্ধ করতে চাননি। তার কবিতার আরেকটি বিষয় হলো নিসর্গ। এই নিসর্গের মধ্যে থেকে তিনি নিজেই কবিতাকে ভাঙচুরের চেষ্টা করেছেন। নিসর্গ ও প্রেম নিয়ে কবি বেঁচে থাকুক যুগের পর যুগ, শতাব্দীর পর শতাব্দী। প্রতিমন্ত্রী এসময় কবি মুনা চৌধুরীর উত্তরোত্তর সমৃদ্ধি ও সাফল্য কামনা করেন। 

কবি মারুফুল ইসলামের সভাপতিত্বে উৎসব উদ্বোধন করেন দেশবরেণ্য আবৃত্তিশিল্পী রূপা চক্রবর্তী। 

অনুষ্ঠানে বিশেষ অতিথি হিসাবে বক্তৃতা করেন মঞ্চসারথি আতাউর রহমান, বাংলা একাডেমির মহাপরিচালক কবি মুহম্মদ নূরুল হুদা ও বিশিষ্ট আবৃত্তিশিল্পী জয়ন্ত চট্টোপাধ্যায়।
সম্মানিত অতিথি হিসাবে বক্তব্য রাখেন স্বাধীন বাংলা বেতার কেন্দ্রের শব্দসৈনিক আশরাফুল আলম, কবি ও মিডিয়া ব্যক্তিত্ব রাজু আলীম, আবৃত্তিশিল্পী শিমুল মুস্তফা প্রমুখ।
#

ফয়সল/নাইচ/সঞ্জীব/সেলিম/২০২২/২১৪০ ঘণ্টা

তথ্যবিবরণী                                                                                                        নম্বর :  ১২২৫
শতভাগ বিদ্যুতায়নের মাইলফলক অর্জনের জন্য বিদ্যুৎ বিভাগকে 
‘স্বাধীনতা পুরস্কার-২০২২’ প্রদানের সিদ্ধান্ত সরকারের
ঢাকা, ৯ চৈত্র (২৩ মার্চ) :
সরকার শতভাগ বিদ্যুতায়নের মাধ্যমে দেশের আর্থ সামাজিক উন্নয়নে অবদান এবং মুজিববর্ষে শতভাগ বিদ্যুতায়ন সফলভাবে সম্পন্ন করায় বিদ্যুৎ বিভাগকে স্বাধীনতা পুরস্কার ২০২২ প্রদানের সিদ্ধান্ত গ্রহণ করেছে। 

এ প্রসঙ্গে বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, আধুনিক বাংলার রূপকার, আলোকিত বাংলাদেশ গড়ার স্বপ্নদ্রষ্টা প্রধানমন্ত্রী শেখ হাসিনার প্রত্যক্ষ নির্দেশনায় শতভাগ বিদ্যুতায়নের এই সাফল্য অর্জিত হয়েছে। তাঁর জন্যই বাংলাদেশ এগিয়ে যাচ্ছে উন্নত সমৃদ্ধ দেশের পথে। জাতির পিতার জন্মশতবর্ষ এবং মহান স্বাধীনতার সুবর্ণজয়ন্তীতেই দুর্গম পাহাড় থেকে বিচ্ছিন্ন চরাঞ্চল সব জায়গাতে বিদ্যুৎ পৌঁছে দিয়েছে বিদ্যুৎ বিভাগ। শতভাগ বিদ্যুতায়নের এ অনন্য মাইলফলক অর্জনের জন্য বিদ্যুৎ বিভাগ ২০২২ সালের স্বাধীনতা পুরস্কার অর্জন করলো। এজন্য কৃতজ্ঞতা জানাই প্রধানমন্ত্রী শেখ হাসিনাকে।  ধন্যবাদ জানাই বিদ্যুৎ বিভাগ ও এর আওতাধীন দপ্তর-সংস্থার প্রত্যেকটা সহকর্মীকে যারা এই অসাধ্যকে বাস্তবে রূপ দিয়েছেন।
#

আসলাম/নাইচ/সঞ্জীব/সেলিম/২০২২/২২০০ ঘণ্টা

তথ্যবিবরণী     







                         নম্বর :   ১১২৪

বিদেশি বিনিয়োগে দক্ষিণ এশিয়ায় উৎকৃষ্ট স্থান বাংলাদেশ
                                        -- স্থানীয় সরকার মন্ত্রী
দুবাই, ২৩ মার্চ :

বিনিয়োগের জন্য বাংলাদেশ দক্ষিণ এশিয়ায় সর্বোত্তম জায়গা এবং অফুরন্ত সম্ভাবনা থাকায় দেশি-বিদেশি বিনিয়োগকারীদের বিনিয়োগ করার আহ্বান জানিয়েছেন স্থানীয় সরকার মন্ত্রী মোঃ তাজুল ইসলাম। স্বাধীনতার মাত্র পঞ্চাশ বছরে বিশেষ করে বাংলাদেশ আওয়ামী লীগের সময়কালে দেশে যে অভূতপূর্ব উন্নয়ন অর্জিত হয়েছে তা বিশ্বের বিস্ময় বলেও জানান মন্ত্রী।
আজ সংযুক্ত আরব আমিরাতে ‘দুবাই এক্সপো-২০২০ এ বাংলাদেশ প্যাভিলিয়ন পরিদর্শন এবং স্থানীয় সরকার বিভাগ আয়োজিত সেমিনারে প্রধান অতিথির বক্তব্যে মন্ত্রী এসব কথা বলেন।
মন্ত্রী বলেন, বাংলাদেশে শতভাগ বিদ্যুতায়ন হয়েছে। গ্রাম-গঞ্জে তথ্য-প্রযুক্তি ও ইন্টারনেট, পানিসহ জরুরি সেবা পৌঁছে দেওয়া হয়েছে। একশো’টি অর্থনৈতিক জোন গড়ে তোলা হচ্ছে। বিদেশি বিনিয়োগকারীরা এসব অঞ্চলে বিনিয়োগের মাধ্যমে খুব সহজেই লাভবান হতে পারেন। বিদেশিদের জন্য ব্যবসা-বাণিজ্যের অনুকূল পরিবেশ সৃষ্টি এবং বিনিয়োগ বাড়াতে বাংলাদেশ সরকার যুগান্তকারী পদক্ষেপ গ্রহণ করেছে বলেও জানান তিনি।
মন্ত্রী আরো বলেন, বাংলাদেশে গ্রামীণ অবকাঠামো উন্নয়ন, পানি ও স্যানিটেশন, স্বাস্থ্য, শিক্ষা, কৃষিসহ সকল ক্ষেত্রে অভূতপূর্ব সাফল্য অর্জন হয়েছে। সারাবিশ্বে বাংলাদেশ উন্নয়নের রোল মডেল হিসেবে পরিচিত পেয়েছে। যদিও একটি গ্রুপ বাংলাদেশ সম্পর্কে নেতিবাচক প্রচার-প্রচারণা চালাচ্ছে। কিন্তু তাদের ষড়যন্ত্র কঠোরভাবে মোকাবেলা করার হবে। তিনি বলেন, বাংলাদেশ সরকার শহরের সকল নাগরিক সেবা এবং আধুনিক সব সুযোগ-সুবিধা গ্রামে পৌঁছে দিতে প্রধানমন্ত্রী শেখ হাসিনার দর্শন 'আমার গ্রাম আমার শহর' বাস্তবায়নে নিরলসভাবে কাজ করে যাচ্ছে। ইতোমধ্যে প্রত্যেক বাড়িতে বিদ্যুৎ, পানি ও স্যানিটেশন সেবা পৌঁছে দেয়া হয়েছে। পর্যায়ক্রমে সকল সুবিধা গ্রামের মানুষের হাতের নাগালে পৌঁছে দেয়া হবে।
উল্লেখ্য, সেমিনারে Vision 2041: Making Bangladesh a Developed Nation, My Village My Town Program, Rural Roads Transformation, Climate Resilient Water Supply এবং Smart Urban Water Management এর ওপর সংশ্লিষ্ট দপ্তর ও অধিদপ্তর প্রেজেন্টেশন উপস্থাপন করেন।
স্থানীয় সরকার বিভাগের সিনিয়র সচিব হেলালুদ্দীন আহমদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন সংযুক্ত আরব আমিরাতে নিযুক্ত বাংলাদেশের রাষ্ট্রদূত মোহাম্মদ আবু জাফর। এছাড়া, স্থানীয় সরকার প্রকৌশল অধিদপ্তরের প্রধান প্রকৌশলী সেখ মোহাম্মদ মুহসিন, জনস্বাস্থ্য প্রকৌশল অধিদপ্তরের প্রধান প্রকৌশলী মোঃ সাইফুর রহমান, ঢাকা ওয়াসার ব্যবস্থাপনা পরিচালক তাকসিম এ খানসহ স্থানীয় সরকার বিভাগ ও এর আওতাধীন প্রতিষ্ঠানের ঊর্ধ্বতন কর্মকর্তা এবং দেশী-বিদেশী বিনিয়োগকারী প্রতিষ্ঠানের প্রতিনিধিগণ উপস্থিত ছিলেন।
 ​#

হায়দার/নাইচ/সঞ্জীব/সেলিম/২০২২/২১৪০ ঘণ্টা
তথ্যবিবরণী                                                                                                        নম্বর :  ১২২৩
বিদ্যুৎ বিভাগকে ‘স্বাধীনতা পুরস্কার ২০২২’ প্রদানের সিদ্ধান্ত গ্রহণ করেছে সরকার 

ঢাকা, ৯ চৈত্র (২৩ মার্চ) :

সরকার শতভাগ বিদ্যুতায়নের মাধ্যমে দেশের আর্থসামাজিক উন্নয়নে অবদান এবং মুজিববর্ষে শতভাগ বিদ্যুতায়ন সফলভাবে সম্পন্ন করায় বিদ্যুৎ বিভাগকে ‘স্বাধীনতা পুরস্কার ২০২২’ প্রদানের সিদ্ধান্ত গ্রহণ করেছে। 


আজ মন্ত্রিপরিষদ বিভাগের এক সংশোধিত প্রেস বিজ্ঞপ্তিতে এ তথ্য জানানো হয়।

Bangladesh denounces Houthi militias’ launch of  terrorist attacks 
targeting civilian facilities in different cities of the Kingdom of Saudi Arabia

Dhaka, March 23:

Bangladesh strongly condemns the Houthi militias’ latest launch of attacks targeting civilian facilities in different cities including Jazan and Khamis Mushayt in the Kingdom of Saudi Arabia on 19 and 20 March 2022.  These attacks are an escalation of hostility and aggression on the part of the Houthi militias adding to further tension in the region. 

Bangladesh feels that the recent regular drone and ballistic missile attacks targeting innocent civilians and civilian establishments in the Kingdom constitute an unlawful and cowardly act of terrorism. Bangladesh denounces that such deliberate and insensible acts are a flagrant violation of international law and norms of civilized behavior. 

Bangladesh notes with dismay that the Houthis attacks come ahead of GCC sponsored peace talks in Riyadh on 29 March 2022. Bangladesh also calls upon the Houthis to cooperate with the UN and GCC initiatives and refrain from escalation of conflict in the region.   

Bangladesh reiterates its firm solidarity with the Kingdom of Saudi Arabia and its brotherly people against any threat to its safety and security. Bangladesh also remains steadfastly committed towards all efforts for maintenance of peace and stability in the region.

#
Mohsin/Pasha/Nice/Rahat/Sanjib/Salim/2022/2000 Hrs
তথ্যবিবরণী     







                         নম্বর : ১২২১  
২৫ থেকে ৩১ মার্চ পর্যন্ত সপ্তাহব্যাপী ‘জয় বাংলার জয়োৎসব’

ঢাকা, ৯ চৈত্র (২৩ মার্চ) :

    
স্বাধীনতার সুবর্ণজয়ন্তী উদ্‌যাপনের অংশ হিসেবে ২৫ থেকে ৩১ মার্চ পর্যন্ত সপ্তাহব্যাপী ‘জয় বাংলার জয়োৎসব’ কর্মসূচি ঘোষণা করেছে সরকার। এই সময়ের মধ্যে জাতীয় গণহত্যা দিবস পালন এবং স্বাধীনতা ও জাতীয় দিবস উদ্‌যাপন করা হবে। প্রথম চারদিন কর্মসূচি উদ্‌যাপন হবে রাজধানীর সোহরাওয়ার্দী উদ্যানে। আর সমাপনী দিন হবে হাতিরঝিলে।
আজ মুক্তিযুদ্ধ বিষয়ক মন্ত্রণালয়ে স্বাধীনতার সুবর্ণজয়ন্তী উদ্‌যাপন সংক্রান্ত মন্ত্রিসভা কমিটির সংবাদ সম্মেলনে এ কর্মসূচি ঘোষণা করেন কমিটির আহ্বায়ক ও মুক্তিযুদ্ধ বিষয়ক মন্ত্রী আ ক ম মোজাম্মেল হক।
মন্ত্রী জানান, সম্প্রতি ‘জয় বাংলা’ কে জাতীয় স্লোগান ঘোষণা করায় এ উদ্‌যাপনের নামকরণ করা হয়েছে ‘জয় বাংলার জয়োৎসব’।
কর্মসূচির মধ্যে ২৫ মার্চ জাতীয় গণহত্যা দিবসে সারা দেশে ৯টা থেকে ৯.০১ মিনিট পর্যন্ত ব্ল্যাকআউট পালন করা হবে।
২৫ মার্চ থেকে ২৮ মার্চ পর্যন্ত সোহরাওয়ার্দী উদ্যানে আলোচনা সভা, সাংস্কৃতিক অনুষ্ঠান, নাট্যানুষ্ঠান, যাত্রাপালা অনুষ্ঠিত হবে। প্রতিদিন অনুষ্ঠান শুরু হবে সন্ধ্যা সাড়ে ৬টায়। ২৬ মার্চ রাতে অনুষ্ঠিত হবে কনসার্ট।
৩১ মার্চ হাতিরঝিলে রাত ৮টা থেকে ড্রোন শো, সাংস্কৃতিক অনুষ্ঠান, লাইট অ্যান্ড লেজার শো ও আতশবাজি অনুষ্ঠিত হবে।
​#
মারুফ/পাশা/রফিকুল/সেলিম/২০২২/১৯৪০ ঘণ্টা
তথ্যবিবরণী     







                         নম্বর : ১২২০ 
স্বল্প জমির অধিক ব্যবহার নিশ্চিতকল্পে গৃহায়ন কর্তৃপক্ষের কার্যক্রমের প্রসার জরুরি
                                                                         -- গণপূর্ত প্রতিমন্ত্রী                 
ঢাকা, ৯ চৈত্র (২৩ মার্চ) :

গৃহায়ন ও গণপূর্ত প্রতিমন্ত্রী শরীফ আহমেদ বলেছেন, স্বল্প জমির অধিক ব্যবহার নিশ্চিতকল্পে ও সারা দেশে পরিকল্পিত আবাসন ব্যবস্থা গড়ে তোলার লক্ষ্যে জাতীয় গৃহায়ন কর্তৃপক্ষের কার্যক্রমের প্রসার ঘটানো একান্ত জরুরি।
আজ জাতীয় গৃহায়ন কর্তৃপক্ষের সম্মেলন কক্ষে চলমান প্রকল্পের অগ্রগতি ও ভবিষ্যৎ প্রকল্পের কর্মপরিকল্পনার বিষয়ে পর্যালোচনা সভায় প্রধান অতিথির বক্তব্যে প্রতিমন্ত্রী একথা বলেন।
প্রতিমন্ত্রী বলেন, বাংলাদেশ বিশ্বের অন্যতম জনবহুল এবং কৃষি প্রধান দেশ। কৃষি বাংলাদেশের আপামর জনসাধারণের প্রধান পেশা ও মেরুদণ্ডস্বরূপ। ক্রমবর্ধমান জনসংখ্যার ফলে বাংলাদেশের জনগণের খাদ্য নিরাপত্তা নিশ্চিত করার বিষয়টি কৃষি উৎপাদন ও কৃষি খাতের প্রবৃদ্ধির সাথে  ওতপ্রোতভাবে জড়িত। অপরদিকে মানব সৃষ্ট বিভিন্ন অপরিকল্পিত কর্মকাণ্ড নগরায়ন ও বসতি নির্মাণের ফলে কৃষি কার্যক্রম ব্যাহত হচ্ছে।
প্রধান অতিথির বক্তব্যে তিনি আরো বলেন, বাংলাদেশে প্রতিবছর প্রায় শতকরা ১ ভাগ হারে কৃষিজমি হ্রাস পাচ্ছে। অথচ খাদ্য নিরাপত্তা অর্জনে কৃষি জমি বৃদ্ধি ও সুরক্ষার প্রয়োজন অপরিসীম। তাই কৃষিজমি রক্ষার পাশাপাশি শহরাঞ্চলের জনগণের আধুনিক, নিরাপদ ও পরিকল্পিত আবাসন ব্যবস্থা গড়ে তোলার লক্ষ্যে জাতীয় গৃহায়ন কর্তৃপক্ষ সারা দেশে নিরলসভাবে কাজ করে যাচ্ছে। জাতীয় গৃহায়ন কর্তৃপক্ষের এই কাজ দেশের বৃহত্তর স্বার্থে আরো বিস্তৃত ও প্রসারিত করা একান্ত অপরিহার্য।
ভূমিহীন ছিন্নমূল মানূষের প্রতি সরকারের সহানুভূতি উল্লেখ করে তিনি বলেন, প্রধানমন্ত্রীর উদ্যোগে ১৯৯৭ সালে শুরু হওয়া আশ্রয়ন প্রকল্পের মাধ্যমে সারাদেশে ভূমিহীন, গৃহহীন, ছিন্নমূল, অসহায় দরিদ্র জনগোষ্ঠীর পুনর্বাসন করা হয়েছে। মিরপুরস্থ বাউনিয়া মৌজায় ঢাকায় বসবাসরত বস্তিবাসীদের ব্যাপক আকারে আধুনিক আবাসন সুবিধা প্রদানের লক্ষ্যে জাতির পিতার অঙ্গীকার পুনর্ব্যক্ত করে ২১ অক্টোবর ২০১৭ সালে প্রধানমন্ত্রী শেখ হাসিনা বস্তিবাসীদের ফ্লাট নির্মাণের অনুমোদন দেন। জাতীয় গৃহায়ন কর্তৃপক্ষ এর মাধ্যমে মিরপুর ১১ নং সেকশনে ২.০০ একর জমির উপর উন্নত পরিবেশে বসবাসের জন্য ৫টি ১৪তলা ভবনে ভাড়াভিত্তিক ৫৩৩টি আবাসিক ফ্ল্যাট নির্মাণ প্রকল্প বাস্তবায়ন করা হয়েছে। ৩০০টি পরিবারের হাতে বরাদ্দপত্র তুলে দেওয়া হয়েছে। যথাশীঘ্র এ ধরনের আরো একাধিক প্রকল্প গ্রহণের জন্য তিনি জাতীয় গৃহায়ন কর্তৃপক্ষের প্রতি আহ্বান জানান।
জাতীয় গৃহায়ন কর্তৃপক্ষের চেয়ারম্যান মোঃ দেলওয়ার হায়দারের সভাপতিত্বে আয়োজিত এ পর্যালোচনা সভায় গৃহায়ন ও গণপূর্ত মন্ত্রণালয়ের সচিব মোঃ শহীদ উল্লা খন্দকার বিশেষ অতিথি হিসেবে উপস্থিত ছিলেন। অনুষ্ঠানে জাতীয় গৃহায়ন কর্তৃপক্ষের সকল স্তরের কর্মকর্তা-কর্মচারী উপস্থিত ছিলেন।
​#
রেজাউল/পাশা/নাইচ/রাহাত/রফিকুল/সেলিম/২০২২/১৯৫০ ঘণ্টা
তথ্যবিবরণী     







                         নম্বর :  ১২১৯
বিচারহীনতার সংস্কৃতি দূর করেছেন প্রধানমন্ত্রী শেখ হাসিনা
                                   -- মৎস্য ও প্রাণিসম্পদ মন্ত্রী
ঢাকা, ৯ চৈত্র (২৩ মার্চ) :
বিচারহীনতার সংস্কৃতি দূর করে প্রধানমন্ত্রী শেখ হাসিনা বাংলাদেশে আইনের শাসন প্রতিষ্ঠা করেছেন বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।
গতকাল যুক্তরাজ্যের লন্ডনের একটি হোটেলে প্রবাসী বাংলাদেশি আইনজীবীদের আয়োজনে অনুষ্ঠিত এক সমাবেশে প্রধান অতিথির বক্তব্যে মন্ত্রী এ মন্তব্য করেন।
মন্ত্রী বলেন, ১৯৭৫ সালে জাতির পিতা বঙ্গবন্ধু শেখ মুজিবুর রহমানকে নির্মমভাবে হত্যার পর অপরাধীদের বিচারের পথ রুদ্ধ করতে আইন করে রাষ্ট্রীয় পৃষ্ঠপোষকতা দেয়া হয়েছিল। ইনডেমনিটি অধ্যাদেশ আইনে পরিণত করে আত্মস্বীকৃত খুনিদের প্রতিষ্ঠার সুযোগ করে দেওয়া হয়েছিল। তারা দাম্ভিকতার সাথে বলতো কেউ তাদের কিছু করতে পারবে না। বঙ্গবন্ধু হত্যা, জেলহত্যা, বুদ্ধিজীবী হত্যা ও মানবতাবিরোধী অপরাধের সঙ্গে জড়িত চিহ্নিত ব্যক্তিদের রাষ্ট্রীয়ভাবে পুনর্বাসন ও পৃষ্ঠপোষকতা দিয়ে মূলত বাংলাদেশে আইনের শাসনের পরিপন্থী ব্যবস্থা ও বিচারহীনতার সংস্কৃতি প্রতিষ্ঠিত করা হয়েছিল। বিচার ব্যবস্থাকে আজ্ঞাবহ করে তোলা হয়েছিল। 
শ ম রেজাউল করিম বলেন, “ইনডেমনিটি আইন বাতিল করে বঙ্গবন্ধু হত্যা, জেলহত্যা, যুদ্ধাপরাধীদের বিচারসহ সব অপরাধীর বিচার নিশ্চিত করে বাংলাদেশে আইনের শাসন প্রতিষ্ঠা করেছে শেখ হাসিনার নেতৃত্বাধীন সরকার। শেখ হাসিনার নেতৃত্বে অবসান হয়েছে বিচারহীনতার সংস্কৃতির। অন্ধকার থেকে বেরিয়ে এসেছে বাংলাদেশ। 
এ সময় মন্ত্রী আরো বলেন, “দেশে সাজাপ্রাপ্ত পলাতক আসামি ও তার সহযোগীরা দেশের বাইরে থেকে দেশবিরোধী ষড়যন্ত্র ও অপপ্রচারে লিপ্ত। তাদের বিরুদ্ধে প্রবাসীদের সোচ্চার হতে হবে। বিদেশে অবস্থানরত দুর্নীতির দায়ে কারাদণ্ডপ্রাপ্ত এবং যুদ্ধাপরাধের দায়ে কারাদণ্ডপ্রাপ্ত আসামি ও তার সহযোগীদের মিথ্যাচারপূর্ণ অপপ্রচারের বিরুদ্ধে প্রতিরোধ গড়ে তুলতে প্রবাসী বাংলাদেশি আইনজীবীদের সক্রিয় ভূমিকা রাখতে হবে”।
ব্যারিস্টার অনুকূল তালুকদার ডাল্টনের সঞ্চালনায় সমাবেশে অন্যান্যের মধ্যে বক্তব্য রাখেন ব্যারিস্টার মহিউদ্দিন আহমেদ, ব্যারিস্টার চৌধুরী হাফিজুর রহমান, ব্যারিস্টার মনজুরুল ইসলাম, ব্যারিস্টার ইনামুল হক, ব্যারিস্টার কাজী শামসুল আহসান শুভ, ব্যারিস্টার মনিরুল ইসলাম মঞ্জু, ব্যারিস্টার সঞ্জয় কুমার রায়, ব্যারিস্টার আলমগীর হোসেন, অ্যাডভোকেট জান্নাতুল ফেরদৌসি রূপা, যুক্তরাজ্য আওয়ামী লীগের ভারপ্রাপ্ত সাধারণ সম্পাদক রিয়াজ উদ্দিন। 
​#
ইফতেখার/পাশা/রফিকুল/সেলিম/২০২২/১৮৩০ ঘণ্টা
তথ্যবিবরণী                                                                                                                          নম্বর : ১২১৮
রাষ্ট্রপতির কাছে ৯টি দেশের রাষ্ট্রদূত ও হাইকমিশনারগণের পরিচয়পত্র পেশ
ঢাকা, ৯ চৈত্র (২৩ মার্চ) :


বাংলাদেশে নবনিযুক্ত ৯ টি দেশের রাষ্ট্রদূত ও হাইকমিশনারগণ আজ রাষ্ট্রপতি মোঃ আবদুল হামিদের কাছে তাঁদের পরিচয়পত্র পেশ করেন।

বঙ্গভবনে পৌঁছলে প্রেসিডেন্ট গার্ড রেজিমেন্ট একটি চৌকস দল তাঁদের গার্ড অভ্ অনার প্রদান করে। নতুন দূতগণ হলেন : এস্তোনিয়ার Katrin করার, আয়ারল্যান্ডের Brendan Ward, রুয়ান্ডার Mukangira Jacqueline, রোমানিয়ার Daniela Mariana Sezonov-Tane, মৌরিতানিয়ার MD Ahmed Salem MD. Rara, আর্জেন্টিনার Hugo Javier Gobbi, কাজাকিস্তানের Nurlan Zhalgasbayev, নাইজেরিয়ার Ahmed Sule এবং ডমিনিকান রিপাবলিকের David Emmanuel Puig Buchel.

নতুন দূতদেরকে স্বাগত জানিয়ে রাষ্ট্রপতি মোঃ আবদুল হামিদ আশা করেন দায়িত্ব পালনকালে তাঁরা বাংলাদেশের সাথে নিজ নিজ দেশের সম্পর্ক উন্নয়নে কাজ করবেন। বাংলাদেশের পররাষ্ট্রনীতির মূল মন্ত্র ‘সকলের সাথে বন্ধুত্ব কারো সাথে বৈরিতা নয়’ উল্লেখ করে রাষ্ট্রপতি বলেন, বিশ্বের সকল দেশের সঙ্গে সম্পর্কোন্নয়নে গুরুত্ব দেয় বাংলাদেশ।

সাক্ষাৎকালে নতুন হাইকমিশনার ও রাষ্ট্রদূতগণ দায়িত্ব পালনে রাষ্ট্রপতির সার্বিক সহযোগিতা কামনা করেন। 


 রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন এবং সচিব সংযুক্ত মোঃ ওয়াহিদুল ইসলাম খান এ সময় উপস্থিত ছিলেন।
#

ইমরানুল/পাশা/রাহাত/রফিকুল/মাহমুদ/জয়নুল/২০২২/২০০০ঘণ্টা
তথ্যবিবরণী                                                                                                            নম্বর :  ১২১৭
শিল্পমন্ত্রীর সাথে ফরেন ইনভেস্টরস চেম্বার অভ্ কমার্স এন্ড ইন্ডাস্ট্রি প্রতিনিধিদের সাক্ষাৎ

ঢাকা, ৯ চৈত্র (২৩ মার্চ) :

শিল্পমন্ত্রী নূরুল মজিদ মাহমুদ হুমায়ূন এর সাথে ফরেন ইনভেস্টরস চেম্বার অভ্ কমার্স এন্ড ইন্ডাস্ট্রি (এফআইসিসিআই) প্রতিনিধিবৃন্দ আজ মন্ত্রীর অফিস কক্ষে সাক্ষাৎ করেছেন। এফআইসিসিআই এর ভাইস প্রেসিডেন্ট ও ইউনাইটেড ঢাকা টোবাকো কোম্পানি লিমিটেডের ব্যবস্থাপনা পরিচালক নীল কাপল্যান্ড এর নেতৃত্বে প্রতিনিধিদলে ছিলেন নির্বাহী পরিচালক টিআইএম নূরুল কাদির, নির্বাহী কমিটির সদস্য ও ইউনিলিভার বাংলাদেশের সিইও এন্ড এমডি জাভেদ আখতার, নির্বাহী কমিটির সদস্য ও মার্ক্স এন্ড স্পেনসারের হেড অভ্ কান্ট্রি স্বপ্না ভৌমিক, নির্বাহী কমিটির সদস্য ও নোভারটিসের এমডি এন্ড কান্ট্রি প্রেসিডেন্ট ড. রিয়াদ মামুন প্রধানী। এ সময় শিল্প মন্ত্রণালয়ের যুগ্মসচিব মোঃ আবদুল ওয়াহেদ উপস্থিত ছিলেন।
 

প্রতিনিধিবৃন্দ শিল্পমন্ত্রীকে জানান, বাংলাদেশে বিদেশি মাল্টিন্যাশনাল কোম্পানিগুলোর সংগঠন এফআইসিসিআই শিল্পায়নের জন্য শিল্প মন্ত্রণালয়ের সাথে সহযোগিতা করছে। কিছু কিছু ক্ষেত্রে তারা সরকারি সহযোগিতা কামনা করেন। বিশেষ করে নকল ও ভেজাল পণ্য সরবরাহকারীদের নিকট থেকে সুরক্ষা পেতে সরকারের প্রয়োজনীয় ব্যবস্থা নেওয়া দরকার। তারা প্যাক কমোডিটিজ রুলস্‌ বিষেয়ে আলোকপাত করে পণ্যের মোড়কে প্রকৃত পরিমাণ উল্লেখের জন্য বিএসটিআই এর দৃষ্টি আকর্ষণের জন্য অনুরোধ করেন। এছাড়া, বর্তমান ও ভবিষ্যতে বাংলাদেশে বিনিয়োগ বাড়ানোর জন্য করনীতি এবং আর্থিক নীতিমালা সহজীকরণে শিল্পমন্ত্রীর সহযোগিতা কামনা করেন। তারা আরো বলেন, সরকারের সাথে যুগপৎভাবে কান্ট্রি ব্র্যান্ডিংয়ে কাজ করবে ফরেন ইনভেস্টরস চেম্বার অভ্ কমার্স এন্ড ইন্ডাস্ট্রি।
 
শিল্পমন্ত্রী প্রতিনিধিদলকে সকল প্রকার সহযোগিতার আশ্বাস দেন এবং বাংলাদেশে আরো বেশি করে বৈদেশিক বিনিয়োগ আনতে তাদের সহযোগিতা কামনা করেন। তিনি বলেন, আমরা ইপিজেড করেছি, শিল্পপার্ক করেছি। বিদেশি বিনিয়োগকারীদের জন্য একটি আদর্শ পরিবেশ তৈরি করার চেষ্টা করছি। প্রধানমন্ত্রীর উন্নত বাংলাদেশ গড়ার স্বপ্ন বাস্তবায়নে বৈদেশিক বিনিয়োগকারীদের প্রতি শিল্পমন্ত্রী উদাত্ত আহ্বান জানান।   
#

মাহমুদুল/পাশা/রফিকুর/মাহমুদ/রেজাউল/২০২২/১৯২৮ ঘণ্টা

তথ্যবিবরণী                                                                                                                      নম্বর : ১২১৬
উন্নত জাতি গড়তে ভূমিকা রাখবে চলচ্চিত্র
                      -- তথ্য ও সম্প্রচার মন্ত্রী
ঢাকা, ৯ চৈত্র (২৩ মার্চ) :


তথ্যমন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, মানুষের আত্মিক উন্নয়নের মাধ্যমে উন্নত জাতি গঠনে চলচ্চিত্র শিল্প বড় ভূমিকা রাখতে পারে।

আজ রাজধানীর আগারগাঁওয়ে বঙ্গবন্ধু আন্তর্জাতিক সম্মেলন কেন্দ্রের হল অভ্ ফেম-এ তথ্য ও সম্প্রচার মন্ত্রণালয় আয়োজিত ‘জাতীয় চলচ্চিত্র পুরস্কার ২০২০’ প্রদান অনুষ্ঠানে সভাপতির বক্তৃতায় মন্ত্রী একথা বলেন। 


ড. হাছান বলেন, আজকে বঙ্গবন্ধুকন্যা শেখ হাসিনার নেতৃত্বে দেশের মানুষের ভাগ্যের উন্নয়ন যেমন হয়েছে, তেমনি মানুষের আত্মিক উন্নয়নের মাধ্যমে একটি উন্নত জাতি গঠন করার লক্ষ্যেও তিনি কাজ করে যাচ্ছেন। এজন্য যে সাংস্কৃতিক আন্দোলন ও শিল্প-সংস্কৃতির বিকাশ প্রয়োজন, চলচ্চিত্র শিল্প সেক্ষেত্রে একটি বড় ভূমিকা রাখতে পারে।

 দেশে চলচ্চিত্র শিল্পের সূচনা নিয়ে মন্ত্রী বলেন, বঙ্গবন্ধু অনুধাবন করেছিলেন পাকিস্তান রাষ্ট্র ব্যবস্থায় বাঙালির মুক্তি নিহিত নেই বরং তারা আমাদের কৃষ্টি, ভাষা, সংস্কৃতির ওপর আঘাত হানছে। তাই প্রাদেশিক শিল্পমন্ত্রী থাকাকালে এই জনপদের কৃষ্টি-সংস্কৃতি রক্ষা ও চলচ্চিত্র শিল্পের বিকাশের লক্ষ্যে তিনি ১৯৫৭ সালে প্রাদেশিক পরিষদে চলচ্চিত্র উন্নয়ন কর্পোরেশন বিল উত্থাপন করেন। সেই থেকে এদেশে চলচ্চিত্র শিল্পের প্রাতিষ্ঠানিক যাত্রা শুরু। 


এরপর বহু কালজয়ী চলচ্চিত্র নির্মিত হয়েছে এবং অনেক চলচ্চিত্র আমাদের স্বাধিকার আদায়ের আন্দোলনে, স্বাধীনতা সংগ্রামে ও স্বাধীনতা পরবর্তী দেশ গঠনে ভূমিকা রেখেছে, উল্লেখ করেন হাছান মাহ্মুদ। 


জাতির পিতা বঙ্গবন্ধুর নেতৃত্বে যে চলচ্চিত্র শিল্পের যাত্রা শুরু হয়েছে, জাতির পিতার কন্যা শেখ হাসিনার নেতৃত্বে সেই চলচ্চিত্র শিল্প শুধু স্বর্ণালি দিনই ফিরে পাবে না, বিশ্ব দরবারে স্থানও করে নেবে, প্রত্যাশা ব্যক্ত করেন তথ্যমন্ত্রী।

অনুষ্ঠানের প্রধান অতিথি প্রধানমন্ত্রী শেখ হাসিনা গণভবন থেকে ভার্চুয়ালি যুক্ত হন এবং তার পক্ষে তথ্য ও সম্প্রচারমন্ত্রী বিজয়ীদের হাতে চলচ্চিত্র পুরস্কার ২০২০ তুলে দেন। তথ্য ও সম্প্রচার মন্ত্রণালয়ের সংসদীয় স্থায়ী কমিটির সভাপতি হাসানুল হক ইনু ও মন্ত্রণালয়ের সচিব মোঃ মকবুল হোসেন এসময় বক্তব্য দেন।  


জমকালো আয়োজনে এদিন মোট ২৭টি বিভাগে ৩২জনকে পুরস্কার দেয়া হয়। যৌথভাবে আজীবন সম্মাননা লাভ করেন দেশের বরেণ্য দুই অভিনয়শিল্পী আনোয়ারা বেগম ও রাইসুল ইসলাম আসাদ। রাইসুল ইসলাম আসাদ সরাসরি ও অভিনেত্রী আনোয়ারার পক্ষে তার মেয়ে অভিনেত্রী মুক্তি পুরস্কার নেন। 


 যৌথভাবে শ্রেষ্ঠ চলচ্চিত্র পুরস্কার পায় চয়নিকা চৌধুরী পরিচালিত ‘বিশ্বসুন্দরী’ ও গাজী রাকায়েত পরিচালিত ‘গোর’। এরমধ্যে ‘বিশ্বসুন্দরী’ থেকে চিত্রনায়ক সিয়াম শ্রেষ্ঠ অভিনেতা ও ‘গোর’ থেকে চিত্রনায়িকা দীপান্বিতা মার্টিন হয়েছেন শ্রেষ্ঠ অভিনেত্রী। 

চলমান পাতা - ২
-২-


পাশাপাশি জাতীয় চলচ্চিত্র পুরস্কার ২০২০ গ্রহণ করেন শ্রেষ্ঠ চলচ্চিত্র পরিচালক - গাজী রাকায়েত হোসেন (গোর), শ্রেষ্ঠ পার্শ্ব অভিনেতা - এম ফজলুর রহমান বাবু (বিশ্বসুন্দরী), শ্রেষ্ঠ পার্শ্ব অভিনেত্রী -অপর্ণা ঘোষ (গণ্ডি), শ্রেষ্ঠ খল-অভিনেতা - মোঃ সাহিদ হাসান মিশা সওদাগর (বীর), শ্রেষ্ঠ শিশুশিল্পী - মুগ্ধতা মোরশেদ ঋদ্ধি (গণ্ডি), শ্রেষ্ঠ শিশুশিল্পী শাখায় বিশেষ পুরস্কার- মোঃ শাহাদৎ হাসান বাঁধন (আড়ং), শ্রেষ্ঠ সংগীত পরিচালক - বেলাল খান (বিশ্বাস যদি যায়রে...), শ্রেষ্ঠ নৃত্য পরিচালক - প্রয়াত মোঃ সহিদুর রহামান (তুই কি আমার হবিরে...), শ্রেষ্ঠ গায়ক - মোঃ মাহমুদুল হক ইমরান (তুই কি আমার হবিরে...), শ্রেষ্ঠ গায়িকা - দিলশাদ নাহার কণা (তুই কি আমার হবিরে...) এবং সোমনূর মনির কোনাল (ভালোবাসার মানুষ তুমি...), শ্রেষ্ঠ গীতিকার - কবির বকুল (তুই কি আমার হবিরে...), শ্রেষ্ঠ সুরকার - মোঃ মাহমুদুল হক ইমরান (তুই কি আমার হবিরে...), শ্রেষ্ঠ কাহিনিকার -গাজী রাকায়েত হোসেন (গোর), শ্রেষ্ঠ চিত্রনাট্যকার- গাজী রাকায়েত হোসেন (গোর), শ্রেষ্ঠ সংলাপ রচয়িতা- ফাখরুল আরেফীন খান (গণ্ডি), শ্রেষ্ঠ সম্পাদক - মোঃ শরিফুল ইসলাম (গোর), শ্রেষ্ঠ শিল্প নির্দেশক- উত্তম কুমার গুহ (গোর), শ্রেষ্ঠ চিত্রগ্রাহক- পংকজ পালিত ও মোঃ মাহবুব উল্লাহ নিয়াজ (গোর), শ্রেষ্ঠ শব্দগ্রাহক- কাজী সেলিম আহম্মেদ (গোর), শ্রেষ্ঠ পোশাক ও সাজ-সজ্জা- এনাম তারা বেগম (গোর) ও শ্রেষ্ঠ মেকআপম্যান- মোহাম্মদ আলী বাবুল (গোর)। 
#

আকরাম/পাশা/রাহাত/রফিকুল/মাহমুদ/জয়নুল/২০২২/১৯৩০ঘণ্টা 

তথ্যবিবরণী                                                                                                                        নম্বর : ১২১৫
গণহত্যা দিবসে জাতীয় কর্মসূচি
ঢাকা, ৯ চৈত্র (২৩ মার্চ) :


২৫ মার্চ গণহত্যা দিবস পালনের লক্ষ্যে জাতীয় পর্যায়ে বিভিন্ন কর্মসূচি গ্রহণ করা হয়েছে। এ উপলক্ষ্যে আগামী ২৫ মার্চ রাত ৯টা থেকে ৯টা ১ মিনিট পর্যন্ত সারাদেশে প্রতীকী ‘ব্ল্যাক আউট’ পালন করা হবে। তবে কেপিআই এবং জরুরি স্থাপনাসমূহ এ কর্মসূচির আওতামুক্ত থাকবে। দিবসটি উপলক্ষ্যে রাষ্ট্রপতি ও প্রধানমন্ত্রী বাণী প্রদান করবেন। 


এদিন মুক্তিযুদ্ধ জাদুঘরে সকাল ১০ টায় আলোচনা সভা আয়োজন করা হয়েছে। সারাদেশে গণহত্যা ও মুক্তিযুদ্ধ বিষয়ক গীতিনাট্য এবং সাংস্কৃতিক অনুষ্ঠানের আয়োজন করা হবে।

এছাড়া স্কুল, কলেজ এবং মাদ্রাসাসহ সকল শিক্ষাপ্রতিষ্ঠানে বিশিষ্ট ব্যক্তি এবং বীর মুক্তিযোদ্ধাদের কণ্ঠে 

২৫ মার্চ গণহত্যার স্মৃতিচারণ ও আলোচনা সভা অনুষ্ঠিত হবে। ঢাকাসহ সকল সিটি কর্পোরেশনের মিনিপোলগুলোতে গণহত্যার ওপর দুর্লভ আলোকচিত্র ও প্রামাণ্যচিত্র প্রচার করা হবে। 


১৯৭১ সালের ২৫ মার্চ রাতে নিহতদের আত্মার মাগফেরাত কামনা করে এদিন বাদ জোহর দেশের সকল মসজিদে বিশেষ মোনাজাত এবং অন্যান্য উপাসনালয়গুলোতে সুবিধাজনক সময়ে প্রার্থনা করা হবে। 


জেলা ও উপজেলা পর্যায়ে এবং বিদেশে অবস্থিত বাংলাদেশ দূতাবাসেও দিবসের তাৎপর্য তুলে ধরে অনুরূপ কর্মসূচি পালন করা হবে। 

#

তথ্যবিবরণী                                                                                                                      নম্বর : ১২১৪
রূপকল্প ২০২১ এর সফল বাস্তবায়ন শেষে রূপকল্প ২০৪১ বাস্তবায়িত হচ্ছে
                                                    -- আবুল হাসানাত আবদুল্লাহ
ঢাকা, ৯ চৈত্র (২৩ মার্চ) :


পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, প্রধানমন্ত্রী শেখ হাসিনার নেতৃত্বে রূপকল্প ২০২১ এর সফল বাস্তবায়ন শেষে রূপকল্প ২০৪১ বাস্তবায়িত হচ্ছে। ২০৩১ সালের মধ্যে বাংলাদেশ মধ্যম আয়ের দেশ এবং ২০৪১ সালের মধ্যে উন্নত দেশে রূপান্তরিত হবে। 


আবুল হাসানাত আবদুল্লাহ্ আজ বরিশাল জেলার আগৈলঝাড়া উপজেলার সেরালে বিভিন্ন সামাজিক-স্বেচ্ছাসেবী সংগঠনের নেতা-কর্মীদের সাথে মতবিনিময়কালে প্রধান অতিথির বক্তব্যে এসব কথা বলেন। এ সময় অন্যান্যের মধ্যে উপজেলা পরিষদ চেয়ারম্যান বক্তব্য রাখেন।

আবুল হাসানাত আবদুল্লাহ্ বলেন, বাংলাদেশ আজ উন্নয়ন, অগ্রগতি ও অর্থনৈতিক প্রবৃদ্ধির মহাসড়কে। বিশ্বব্যাপী বাংলাদেশের দারিদ্র্যবিমোচন কর্মসূচি ব্যাপক আগ্রহের সৃষ্টি করেছে। তিনি বলেন, প্রধানমন্ত্রী শেখ হাসিনার সরকার সমাজসেবা বিভাগের মাধ্যমে সমাজে পিছিয়ে পড়া সুবিধাবঞ্চিত অনগ্রসর জনগোষ্ঠীর জন্য প্রতিটি বাজেটে ভাতার পরিমাণ ও উপকারভোগীর সংখ্যা পর্যায়ক্রমে বৃদ্ধি করছে। এতে করে দেশে দারিদ্র্যসীমার নিচে বসবাসকৃত বিপুল জনগোষ্ঠীর জীবনমানের উন্নয়ন ঘটছে।

আবুল হাসানাত আবদুল্লাহ্ স্থানীয় সামাজিক-স্বেচ্ছাসেবী সংগঠনগুলোকে সার্বিক সহযোগিতার আশ্বাস দেন। তিনি সংগঠনগুলোর কর্মীদের উপজেলাবাসীর ভাগ্য উন্নয়নে আরো সক্রিয় ভূমিকা রাখার আহ্বান জানান। 

#

তথ্যবিবরণী                                                                                                                        নম্বর : ১২১৩
রেলপথমন্ত্রীর সাথে ভারতীয় হাইকমিশনারের সাক্ষাৎ
আন্তঃদেশীয় ট্রেন চালুসহ বিভিন্ন প্রকল্প নিয়ে আলোচনা
ঢাকা, ৯ চৈত্র (২৩ মার্চ) :


বাংলাদেশে নিযুক্ত ভারতীয় হাইকমিশনার বিক্রম কুমার দোরাইস্বামী আজ রেলপথ মন্ত্রী মোঃ নূরুল ইসলাম সুজনের সাথে তাঁর দপ্তরে সাক্ষাৎ করেন। 


এ সময় উভয়পক্ষের আলোচনায় বাংলাদেশ এবং ভারতের মধ্যে রেল সংশ্লিষ্ট বিষয়াদি নিয়ে আলোচনা হয়। আন্তঃদেশীয় মৈত্রী, বন্ধন এবং মিতালী এক্সপ্রেস ট্রেন চালুর বিষয়ে আলোচনায় বলা হয় উভয় দেশের টুরিস্ট ভিসা চালু হলেই এ ট্রেনগুলো চালু করা সম্ভব হবে এবং খুব দ্রুত সময়ের মধ্যে এটা চালু হবে বলেও আশা করেন।

পরে ভারতীয় ঋণের অর্থায়নে বাংলাদেশের রেল খাতে চলমান প্রকল্পগুলোর সার্বিক অবস্থা নিয়ে বিস্তারিত আলোচনা হয়। বিশেষ করে ভারতের অনুদানে নির্মিত আখাউড়া-আগরতলা প্রকল্পের কাজের কম অগ্রগতি নিয়ে উভয় পক্ষ অসন্তুষ্টি প্রকাশ করে সর্বশেষ অবস্থা নিয়ে বিস্তারিত আলোচনা করেন। রেলপথমন্ত্রী এসময় আগামী মাসে সংশ্লিষ্ট প্রকল্প পরিদর্শন করে এ প্রকল্পের  পরবর্তী কী করণীয় সেটা নির্ধারণ করবেন বলে ভারতীয় হাইকমিশনারকে জানান।                    


এ বৈঠকে ভারতীয় অর্থায়নে খুলনা-মংলা প্রকল্প, বগুড়া-- সিরাজগঞ্জ নতুন রেললাইন নির্মাণ, সৈয়দপুরে কোচ তৈরির কারখানা নির্মাণ,  ঢাকা টঙ্গী ৩য়, ৪র্থ এবং টঙ্গী-জয়দেবপুর ডাবল লাইন নির্মাণ প্রকল্প,  কুলাউড়া-শাহবাজপুর প্রকল্প নিয়ে আলোচনা হয়। এছাড়া ভারতের অনুদানে সিরাজগঞ্জ আইসিডি নির্মাণ, ঈশ্বরদীতে একটি নতুন আইসিডি নির্মাণ বিষয়ে আলোচনা হয়। 


এছাড়া ভারত থেকে রেলের ব্রডগেজ কোচ, ফ্ল্যাট ওয়াগণ এবং কক্সবাজার লাইনে চালানোর জন্য ৫৪ টি টুরিস্ট কোচ আমদানির আগ্রহ প্রকাশ করেন মন্ত্রী। ভারতীয় হাইকমিশনার এ বিষয়ে সংশ্লিষ্ট দপ্তরে কথা বলবেন বলে জানান। 


সাক্ষাৎকালে বাংলাদেশ রেলওয়ের মহাপরিচালক ধীরেন্দ্র নাথ মজুমদার, রেলপথ মন্ত্রণালয়ের অতিরিক্ত সচিব মোঃ হাবিবুর রহমান, অতিরিক্ত মহাপরিচালক রোলিং স্টক মঞ্জুরুল আলম চৌধুরী, অতিরিক্ত মহাপরিচালক সরদার শাহাদৎ হোসেন উপস্থিত ছিলেন।
#

‍‍‍‍‍‍‍‍‍বজ্রপাতে মৃত্যুর সংখ্যা কমিয়ে আনতে কাজ করছে সরকার
                                                   -- ত্রাণ প্রতিমন্ত্রী
ঢাকা, ৯ চৈত্র (২৩ মার্চ) :

দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, বজ্রপাতে মৃত্যুর সংখ্যা কমিয়ে আনতে কাজ করছে সরকার। এ লক্ষ্যে ‘লাইটার অ্যারেস্টার’ সংবলিত বজ্রপাত-নিরোধক কংক্রিটের ছাউনি (শেল্টার) নির্মাণের উদ্যোগ নেয়া হয়েছে । দেশের হাওরাঞ্চলসহ বজ্রপাতপ্রবণ ২৩ জেলায় এসব ছাউনি নির্মাণে প্রকল্প হাতে নেওয়া হয়েছে।

প্রতিমন্ত্রী আজ ঢাকা বিশ্ববিদ্যালয়ের আবহাওয়াবিজ্ঞান বিভাগ আয়োজিত "আর্লি ওয়ার্নিং এন্ড আর্লি একশন: লাইটেনিং ডিজাস্টার" শীর্ষক সেমিনারে প্রধান অতিথির বক্তৃতায় এসব কথা বলেন ।
ঢাকা বিশ্ববিদ্যালয়ের আবহাওয়াবিজ্ঞান বিভাগের চেয়ারপারসন অধ্যাপক ড. তৌহিদা রশীদের সভাপতিত্বে সেমিনারে বিশেষ অতিথি হিসেবে উপস্থিত ছিলেন দুর্যোগ ব্যবস্থাপনা অধিদপ্তরের মহাপরিচালক মোঃ আতিকুল হক এবং বাংলাদেশ জলবায়ু পরিবর্তন ট্রাস্টের ব্যবস্থাপনা পরিচালক ড. মোঃ রেজাউল হক। অনুষ্ঠানে সম্মানিত অতিথি হিসেবে উপস্থিত ছিলেন ঢাকা বিশ্ববিদ্যালয়ের আর্থ অ্যান্ড এনভায়রনমেন্টাল সায়েন্সস অনুষদের ডিন অধ্যাপক ডক্টর জিল্লুর রহমান। 

প্রকল্প বাস্তবায়ন হলে বজ্রপাতে প্রাণহানির সংখ্যা কমে আসবে জানিয়ে প্রতিমন্ত্রী বলেন, ‘বজ্রপাত ঠেকানো সম্ভব নয়। তবে এতে মৃত্যুর হার কমিয়ে আনতে আমরা তিনটি বিষয়কে অগ্রাধিকার দিচ্ছি । এর একটি হলো আর্লি ওয়ার্নিং সিস্টেম। অর্থাৎ বজ্রপাতের ৪০ মিনিট আগেই সংকেত দেবে সেই যন্ত্র। দ্বিতীয়ত হলো, বজ্রপাত-নিরোধক কংক্রিটের শেল্টার নির্মাণ এবং তৃতীয়ত, জনসচেতনতা বাড়ানো।

#

সেলিম/পাশা/রাহাত/রফিকুল/মাহমুদ/রেজাউল/২০২২/১৮১৮ ঘণ্টা

দেশে টেকনোলজি এক্সপার্ট তৈরি করতে বুয়েটে অ্যাডভান্স কম্পিউটিং ল্যাব প্রতিষ্ঠা করা হবে
       -- আইসিটি প্রতিমন্ত্রী

ঢাকা, ৯ চৈত্র (২৩ মার্চ) :

তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, শিক্ষার্থীদের রোবটিকস, সাইবার সিকিউরিটি, মাইক্রোপ্রসেসর ডিজাইনিং এবং আর্টিফিশিয়াল ইন্টিলিজেন্স বিষয়ে আগ্রহী করে তুলতে বাংলাদেশ প্রকৌশল ও প্রযুক্তি বিশ্ববিদ্যালয় (বুয়েটে)-এর অ্যাডভান্স কম্পিউটিং ল্যাব প্রতিষ্ঠা করা হবে। এছাড়া ভবিষ্যৎমুখী বিশেষায়িত  ভিএলএসআই ল্যাব এবং ইউনিবেটর প্রতিষ্ঠার কথাও জানান তিনি। এর মাধ্যমে তথ্যপ্রযুক্তি খাতে মানবসম্পদ তৈরি, চাহিদা পূরণ ও চতুর্থ শিল্পবিপ্লব মোকাবিলায় দেশে আরো অধিকতর টেকনোলজি এক্সপার্ট তৈরি করা সম্ভব হবে।
আজ বুয়েট কাউন্সিল বিল্ডিংয়ে হুয়াওয়ে বাংলাদেশ প্রকৌশল ও প্রযুক্তি বিশ্ববিদ্যালয়ের (বুয়েট) সহযোগিতায় আইসিটি একাডেমির উদ্বোধন অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন।
প্রতিমন্ত্রী বলেন, শিক্ষার্থীদের চতুর্থ শিল্পবিপ্লবে নেতৃত্ব দেয়ার গবেষণা ও নিজেদের উদ্ভাবনগুলো পরীক্ষণের সুযোগ করে দিতে বুয়েটের পর ৫টি বিশ্ববিদ্যালয়ে আইসিটি একাডেমি প্রতিষ্ঠা করা হবে। এগুলো হবে কুয়েট, চুয়েট এবং রুয়েট, যশোর এবং ঢাকায়। 
পলক বলেন, বর্তমান ও ভবিষ্যৎ প্রজন্মকে প্রযুক্তি শিক্ষায় পারদর্শী করে তুলতে এবং ডিজরাপ্টিভ টেকনোলজি সম্পর্কে ধারণা দিতে ইতোমধ্যেই বিভিন্ন শিক্ষাপ্রতিষ্ঠানে ১৩ হাজার শেখ রাসেল ডিজিটাল ল্যাব প্রতিষ্ঠা করা হয়েছে। এছাড়া ডিজিটাল সংযোগ স্থাপন প্রকল্পের মাধ্যমে সারাদেশের ১০ হাজার শেখ রাসেল ডিজিটাল ল্যাব স্থাপন করা হবে। 
তিনি বলেন, জ্ঞানভিত্তিক বাংলাদেশ গড়ার জন্য সারা দেশে ৩৯টি হাইটেক পার্ক, ৬৪টি জেলায় শেখ কামাল আইটি ট্রেনিং এন্ড ইনকিউবেশন সেন্টার এবং ৪৯৪টি উপজেলায় জয় ডিজিটাল সার্ভিস সেন্টার স্থাপনের কাজ চলছে। দেশে স্টার্টআপ ইকোসিস্টেম গড়ে তোলার লক্ষ্যে স্টার্টআপ বাংলাদেশ কোম্পানি লিমিটেড প্রতিষ্ঠা করা হয়েছে। ইনফো সরকার প্রকল্পের মাধ্যমে ৩৮’শ ইউনিয়নে ব্রডব্যান্ড ইন্টারনেট কানেক্টিভিটি  পৌঁছে দেওয়া হয়েছে। তিনি আরো বলেন, দেশে ৩০০টি স্কুল অভ্ ফিউচার, শেখ হাসিনা ইনস্টিটিউট অভ্ ফ্রন্টিয়ার টেকনোলজি প্রতিষ্ঠা করা হচ্ছে। 

অনুষ্ঠানে অন্যান্যোর মধ্যে বক্তব্য রাখেন বাংলাদেশ প্রকৌশল ও প্রযুক্তি বিশ্ববিদ্যালয়ের উপাচার্য ড. সত্য প্রসাদ মজুমদার, বুয়েটের প্রো-ভাইস চ্যান্সেলর প্রফেসর ড. আব্দুল জব্বার খান, বুয়েটের ইইই বিভাগের প্রধান ডা. মোঃ কামরুল হাসান, বুয়েটের আইআইসিটি পরিচালক ডা. মোঃ রুবাইয়াত হোসেন মন্ডল, হুয়াওয়ে টেকনোলজিস (বাংলাদেশ) লিমিটেডের সিইও প্যান জুনফেং। 
#
শহিদুল/পাশা/রাহাত/রফিকুল/মাহমুদ/রেজাউল/২০২২/১৭৩০ ঘণ্টা
তথ্যবিবরণী                                                                                                                           নম্বর : ১২১০
কোভিড-১৯ সংক্রান্ত সর্বশেষ প্রতিবেদন

ঢাকা, ৯ চৈত্র (২৩ মার্চ) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল মঙ্গলবার সকাল ৮টা থেকে আজ বুধবার সকাল ৮টা পর্যন্ত ২৪ ঘণ্টায় দেশে ১৩৪ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ২৭ শতাংশ। এ সময় ১০ হাজার ৫২১ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছেন ১ জন। এ পর্যন্ত ২৯ হাজার ১১৮ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৭৩ হাজার ৭৬৬ জন।

#

জাকির/পাশা/রফিকুল/মাহমুদ/রেজাউল/২০২২/১৭১৪ ঘণ্টা 

তথ্যবিবরণী                                                                       
                                নম্বর : ১২০৯  

জলবায়ু স্মার্ট বিনিয়োগ পুষ্টি নিরাপত্তা নিশ্চিত করবে 
                                                  --খাদ্যমন্ত্রী
ঢাকা, ৯ চৈত্র (২৩ মার্চ) :

খাদ্যমন্ত্রী সাধন চন্দ্র মজুমদার বলেছেন, দেশের মানুষের জন্য খাদ্য নিরাপত্তা বিধানে সরকার বদ্ধপরিকর। ইতোমধ্যে পুষ্টি পরিস্থিতির উল্লেখযোগ্য উন্নতি হয়েছে বলে তিনি এসময় উল্লেখ করেন।
আজ বুধবার ঢাকার প্যান প্যাসিফিক সোনারগাঁ হোটেলে ‘ড্রাফ্‌ট বাংলাদেশ থার্ড কান্ট্রি ইনভেস্টমেন্ট প্ল্যান্ট (সি আই পি থ্রি) এন্ড রিলিজ অভ্‌ আউটপুটস আন্ডার দ্য এমইউসিএইচ প্রজেক্ট’ শীর্ষক জাতীয় কর্মশালায় প্রধান অতিথির বক্তৃতায় এসব কথা বলেন।
মন্ত্রী বলেন, কৃষিতে বৈচিত্র্যপূর্ণ ও জলবায়ু স্মার্ট বিনিয়োগ আমাদের খাদ্য নিরাপত্তা ও পুষ্টি নিরাপত্তা নিশ্চিত করবে। এসময় তিনি তৃতীয় রাষ্ট্রীয় বিনিয়োগ পরিকল্পনা বাস্তবায়নে সংশ্লিষ্ট সকলের সহযোগিতা কামনা করেন।
খাদ্য মন্ত্রণালয়ের সচিব ড. নাজমানারা খানুম এর সভাপতিত্বে  ইইউ রাষ্ট্রদূত চার্লস হোয়াইটলি , জাতিসংঘের  খাদ্য ও কৃষি সংস্থার বাংলাদেশ প্রতিনিধি রবার্ট ডি. সিম্পসন, শেরেবাংলা কৃষি বিদ্যালয়ের ভিসি প্রফেসর ড. মোঃ শহিদুর রশিদ ভূঁইয়া বক্তব্য রাখেন। কর্মশালায় সরকারি কর্মকর্তা, উন্নয়ন সহযোগী প্রতিষ্ঠানের প্রতিনিধি, একাডেমিয়া এবং গণমাধ্যম প্রতিনিধিগণ অংশগ্রহণ নেন।
কর্মশালায় বাংলাদেশ তৃতীয় রাষ্ট্রীয় বিনিয়োগ পরিকল্পনা- টেকসই, পুষ্টি সংবেদনশীল এবং স্থিতিস্থাপক খাদ্য ব্যবস্থা (সিআইপি ৩, ২০২১-২০২৫) খসড়া সংস্করণ উন্মোচন করা হয়। খসড়াটি  জাতীয় খাদ্য ও পুষ্টি নিরাপত্তা নীতি ২০২০-এর কর্ম পরিকল্পনার (২০২০-২০৩০) ওপর ভিত্তি করে প্রস্তুত করা  হয়েছে, যা পরবর্তীতে জাতীয় খাদ্য ও পুষ্টিনিরাপত্তা নীতি ২০২০-এর আগামী দশ-বার্ষিক ( ২০২১-২০৩০) কর্মপরিকল্পনা এবং এ সংক্রান্ত নীতিসমূহের বাস্তবায়ন ও সমন্বয়ের ক্ষেত্রে একটি কার্যকরী   মাধ্যম হিসেবে কাজ করবে বলে আশা করা হয়।
চূড়ান্ত পর্যায়ে সিআইপি৩, জাতীয় নীতিগত কাঠামো, অষ্টম পঞ্চবার্ষিকী পরিকল্পনা এবং জাতিসংঘের টেকসই উন্নয়ন লক্ষ্যমাত্রা (এসডিজি)-এর সাথে সামঞ্জস্য রেখে আঞ্চলিক, স্থানীয় এবং সেক্টরাল বিনিয়োগ পরিকল্পনা এবং প্রোগ্রামগুলোর অগ্রগতি নির্দেশনা  এবং তা পর্যবেক্ষণ করার ক্ষেত্রে একটি গুরুত্বপূর্ণ  রেফারেন্স  হিসেবে কাজ করবে।
অন্যদিকে একইসাথে 'জাতীয় খাদ্য-ভিত্তিক খাদ্যগ্রহণ নির্দেশিকা ২০২০' - এর  মোড়ক উন্মোচনের সাথে নিউট্রিশন চ্যালেঞ্জ ব্যাজ ই-লার্নিং প্ল্যাটফর্মটি উদ্বোধন করা হয় । 'জাতীয় খাদ্যভিত্তিক খাদ্যগ্রহণ নির্দেশিকা ২০২০’ স্বাস্থ্যের উন্নয়ন, খাদ্য-সম্পর্কিত রোগের ঝুঁকি কমাতে এবং পুষ্টি সচেতনতা উন্নত করতে খাদ্য ও খাদ্যাভ্যাসের বিষয়ে নির্দেশনা প্রদান করে। জাতীয় খাদ্যগ্রহণ  নির্দেশিকা ২০১৫ সংশোধন করার জন্য একটি উচ্চ পর্যায়ের  টেকনিক্যাল ওয়ার্কিং গ্রুপের সুপারিশমালার ভিত্তিতে পরবর্তীতে  এফএও এবং এফপিএমইউ  যৌথভাবে খাদ্যভিত্তিক নির্দেশিকাগুলো তৈরি করে ।
নিউট্রিশন চ্যালেঞ্জ ব্যাজ ই-লার্নিং প্ল্যাটফর্মটি এফপিএমইউ-এর ওয়েবসাইটে যুক্ত করা হয়েছে। । স্কুল-বয়সি শিশু-কিশোর এবং যুবকদের জন্য, বাংলা এবং ইংরেজি উভয় ভাষায় তৈরি  শিক্ষণীয় এই প্ল্যাটফর্মটি মূলত একটি পাঁচ-মডিউলভিত্তিক পুষ্টিবিষয়ক নির্দেশনামূলক সার্টিফিকেট কোর্স।  অন্যরাও কোর্সটি অনুসরণ করে উপকৃত হতে পারে এবং পুষ্টি সম্পর্কে তাদের জ্ঞান বৃদ্ধি করতে পারে। https://ncbelearning.fpmu.gov.bd/ লিংকটির মাধ্যমে সরাসরি অনলাইনে এই ই-লার্নিং প্ল্যাটফর্মটি পাওয়া যাবে|

#

কার্বন নি:সরণ হ্রাস ও লিঙ্গ-সমতা ভিত্তিক টেকসই বিশ্ব নিশ্চিতে পদক্ষেপ গ্রহণ করতে হবে 
                                                                     -প্রতিমন্ত্রী ফজিলাতুন নেসা ইন্দিরা
নিউইয়র্ক, ২৩ মার্চ :

জলবায়ু পরিবর্তনের প্রভাব মোকাবিলায় পদক্ষেপ গ্রহণ ও প্রতিশ্রুতি বাস্তবায়নের মাধ্যমেই কার্বন নি:সরণ হ্রাস এবং লিঙ্গ-সমতা ভিত্তিক টেকসই বিশ্ব নিশ্চিত করার আহ্বান জানিয়েছেন মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা। 
প্রতিমন্ত্রী গতকাল জাতিসংঘ সদরদপ্তরের সাধারণ পরিষদ হলে কমিশন অভ দ্যা স্ট্যাটাস অভ উইমেন (সিএসডব্লিউ) এর ৬৬তম অধিবেশনে প্রদত্ত বক্তব্যে এ কথা বলেন । সিএসডব্লিউ-এর এবারের প্রতিপাদ্য ‘জলবায়ু পরিবর্তন, পরিবেশ ও দুর্যোগ ঝুঁকি হ্রাস নীতি ও কর্মসূচিসমূহের প্রেক্ষাপটে লিঙ্গ-সমতা অর্জন এবং সকল নারী ও মেয়েদের ক্ষমতায়ন’। এই অধিবেশন গত ১৪ মার্চ শুরু হয়েছে যা ২৫ মার্চ শেষ হবে। 
 প্রতিমন্ত্রী সিএসডব্লিউতে পাঁচ সদস্যের বাংলাদেশ দলের নেতৃত্ব দিয়েছেন। প্রতিনিধিদলে রয়েছেন মহিলা ও শিশু বিষয়ক মন্ত্রণালয়, দুর্যোগ ব্যবস্থাপনা ও ত্রাণ মন্ত্রণালয় এবং পরিবেশ, বন ও জলবায়ু পরিবর্তন মন্ত্রণালয়ের প্রতিনিধিবৃন্দ।
বাংলাদেশের সংবিধানে নারীর সমঅধিকার নিশ্চিত করাসহ নারীর ক্ষমতায়নে জাতির পিতা বঙ্গবন্ধু শেখ মুজিবুর রহমানের অবদানের কথা তুলে ধরে প্রতিমন্ত্রী বৈশ্বিক জলবায়ু পরিবর্তনজনিত কারণে সৃষ্ট বাংলাদেশের নাজুক পরিস্থিতি ও দুর্যোগ ঝুঁকির ওপর আলোকপাত করেন। তিনি বলেন, বৈশ্বিক জলবায়ু ঝুঁকি সূচক ২০২১ অনুযায়ী বাংলাদেশের অবস্থান সপ্তম, যদিও বৈশ্বিক কার্বন নি:সরণে আমাদের অবদান মাত্র ০.৪৭ শতাংশেরও কম। তিনি লিঙ্গ সংবেদনশীল জলবায়ু কর্মসূচি, অভিযোজন, প্রশমন, ও দুর্যোগ ঝুঁকি হ্রাস নিশ্চিত করার লক্ষ্যে বাংলাদেশ সরকার গৃহীত বিভিন্ন আইন, নীতি ও কর্মসূচিসমূহের কথা উল্লেখ করেন।
সম্প্রতি অনুষ্ঠিত কপ-২৬ সম্মেলনে জলবায়ু পরিবর্তনের বিরূপ প্রভাব থেকে সবচেয়ে ঝুঁকিপূর্ণ দেশগুলোর বেঁচে থাকার জন্য অর্থায়ন নিশ্চিতের ওপর জোর দিতে ক্লাইমেট ভালনারেবল ফোরাম-এর ৫৫ সদস্যের নেতা হিসেবে প্রধানমন্ত্রী শেখ হাসিনা যে আহ্বান জানিয়েছিলেন তা সিএসডব্লিউ অধিবেশনে তুলে ধরেন প্রতিমন্ত্রী।
প্রতিমন্ত্রী ইন্দিরা বলেন, জলবায়ুর বিরূপ প্রভাবে সবচেয়ে বেশি ক্ষতিগ্রস্ত হলো নারীরা। জলবায়ু ঝুঁকিপূর্ণ দেশগুলোতে নারী ও মেয়েরা যে সকল চ্যালেঞ্জ মোকাবিলা করছে তা কাটিয়ে উঠতে আর্থিক, কারিগরি ও প্রযুক্তিগত সম্পদের সরবরাহ নিশ্চিত করার আহ্বান জানান প্রতিমন্ত্রী। এছাড়া তিনি ‘সমতার নীতি’ ও ‘লিঙ্গ-জলবায়ু ন্যায়বিচার’ চালু করার ওপরও জোর দেন।
পরে বুরুন্ডি’র নারী ও যুব মন্ত্রীর সাথে দ্বিপাক্ষিক বৈঠক করেন প্রতিমন্ত্রী। তাঁরা নিজ নিজ দেশে নারীর অর্থনৈতিক ক্ষমতায়নে গৃহীত বিভিন্ন উদ্যোগ নিয়ে মতবিনিময় করেন। তাঁরা উভয়ে নারী উন্নয়ন বিষয়ক উত্তম চর্চাগুলো দুই দেশের মধ্যে বিনিময় করে নেওয়ার প্রত্যাশা ব্যক্ত করেন।
#

মহান স্বাধীনতা দিবসে জাতীয় পতাকা উত্তোলনে বিধি মেনে চলার আহ্বান
ঢাকা, ৯ চৈত্র (২৩ মার্চ) : 


আগামী ২৬ মার্চ মহান স্বাধীনতা ও জাতীয় দিবস উদ্‌যাপন কর্মসূচির অংশ হিসেবে সকল সরকারি, আধাসরকারি, স্বায়ত্তশাসিত ও বেসরকারি ভবনে এবং বিদেশে অবস্থিত বাংলাদেশের কূটনৈতিক মিশন এবং কনস্যুলার অফিসে জাতীয় পতাকা উত্তোলন করা হবে।

বাংলাদেশ সংবিধানের অনুচ্ছেদ ৪(১) অনুযায়ী ‘প্রজাতন্ত্রের জাতীয় পতাকা সবুজ ক্ষেত্রের ওপর স্থাপিত রক্তবর্ণের একটি ভরাট বৃত্ত’। পতাকা বিধিতে বলা হয়েছে, পতাকার রং হবে গাঢ় সবুজ এবং সবুজের ভিতরে একটি লাল বৃত্ত থাকবে। জাতীয় পতাকার মাপ হবে 10©x6© দৈর্ঘ্য ও প্রস্থের আয়তাকার ক্ষেত্রের গাঢ় সবুজ রঙের মাঝে লাল বৃত্ত। বৃত্তটি দৈর্ঘ্যের এক-পঞ্চমাংশ ব্যাসার্ধ বিশিষ্ট হবে। ভবনের আয়তন অনুযায়ী পতাকা ব্যবহারের তিন ধরনের মাপ হচ্ছে 10©x6© , 5©x3© এবং 2.5 ©x 1.5 ©। 

মহান মুক্তিযুদ্ধের মাধ্যমে অর্জিত এ পতাকার সঠিক মর্যাদা রক্ষায় বাংলাদেশের পতাকা বিধিমালা, ১৯৭২ (সংশোধিত ২০১০)’ এ বর্ণিত পদ্ধতি যথাযথভাবে অনুসরণ করে সঠিক মাপের মানসম্মত পতাকা উত্তোলনের জন্য সংশ্লিষ্ট সরকারি-বেসরকারি প্রতিষ্ঠানসহ সর্বসাধারণকে মুক্তিযুদ্ধ বিষয়ক মন্ত্রণালয়ের পক্ষ হতে অনুরোধ করা হয়েছে।   

প্রবাসী কল্যাণ মন্ত্রীর সাথে কাতারের রাষ্ট্রদূতের সাক্ষাৎ
ঢাকা, ৯ চৈত্র (২৩ মার্চ) :

প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদের সাথে আজ তার দফতরে ঢাকায় নিযুক্ত কাতারের রাষ্ট্রদূত সিরায়া আলী আল-কাহতানি সাক্ষাৎ করেন। 
সাক্ষাৎকালে মন্ত্রী বলেন, বাংলাদেশ ও কাতার ভ্রাতৃপ্রতিম দেশ। দু’দেশের মধ্যে সৌহার্দ্যপূর্ণ সম্পর্ক বজায় রয়েছে। তিনি আরো বলেন, বাংলাদেশের কর্মীরা অত্যন্ত পরিশ্রমী এবং সারাবিশ্বেই তারা দক্ষতা ও সুনামের সাথে কাজ করছে। আরো অধিক কর্মীর কর্মসংস্থানের সুযোগ সৃষ্টির জন্য তিনি রাষ্ট্রদূতের প্রতি আহ্বান জানান।
রাষ্ট্রদূত জানান, কাতার বাংলাদেশি কর্মীদের কর্মসংস্থানের ক্ষেত্রে প্রাধান্য দিয়ে থাকে। বর্তমানে কাতারে ৪ লাখের মতো বাংলাদেশি কর্মী সুনামের সাথে কাজ করছেন। কর্মীদের অধিকার রক্ষায় কাতার সরকার সর্বোচ্চ গুরুত্ব দিয়ে থাকে। 

জনশক্তি কর্মসংস্থান ও প্রশিক্ষণ ব্যুরো (বিএমইটি)’র মহাপরিচালক মোঃ শহিদুল আলম এবং মন্ত্রণালয়ের অতিরিক্ত সচিব আব্দুল কাদের এ সময় উপস্থিত ছিলেন।

সকলের স্বাস্থ্যসেবা প্রাপ্তি ও পুষ্টি নিশ্চিতে সরকার কাজ করে যাচ্ছে
                                                -আবুল হাসানাত আবদুল্লাহ্
আগৈলঝাড়া (বরিশাল), ৯ চৈত্র (২৩ মার্চ) :

পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক আবুল হাসানাত আবদুল্লাহ্ বলেছেন, জাতীয় রূপকল্প-২০৪১ বাস্তবায়নের মাধ্যমে উচ্চ আয়ের দেশগুলোতে বিদ্যমান স্বাস্থ্যসেবার সাথে সামঞ্জস্য রেখে মানব উন্নয়নের অংশীদার হবে বাংলাদেশ। প্রধানমন্ত্রী শেখ হাসিনার সরকার  সকলের স্বাস্থ্যসেবা প্রাপ্তি ও পর্যাপ্ত পুষ্টি নিশ্চিতকরণে কাজ করে যাচ্ছে। 
গতকাল বরিশাল জেলার আগৈলঝাড়া শহীদ আব্দুর রব সেরনিয়াবাত ডিগ্রি কলেজ প্রাঙ্গণে জাতীয় চক্ষু বিজ্ঞান ইনস্টিটিটিউট ও ন্যাশনাল আই কেয়ার এর যৌথ আয়োজনে দু’দিনব্যাপী বিনামূল্যে চক্ষু চিকিৎসাসেবা কার্যক্রমের উদ্বোধনকালে প্রধান অতিথির বক্তৃতায় তিনি এসব কথা বলেন। 
চক্ষু বিশেষজ্ঞ অধাপক ডা. গোলাম মোস্তাফার সভাপতিত্বে এ অনুষ্ঠানে বিশেষ অতিথি ছিলেন স্বাস্থ্যসেবা বিভাগের সিনিয়র সচিব লোকমান হোসেন মিয়া।
আবুল হাসানাত আবদুল্লাহ্ বলেন, মানুষের গড় আয়ু বৃদ্ধি পেয়ে বর্তমানে তা ৭২.৮ বছরে উন্নীত হয়েছে। ২০১৯ সালে মাতৃজনিত মৃত্যুর হার  ছিল প্রতি হাজারে ১.৬৫, যা বর্তমানে প্রতি হাজারে ১.৬৩। বর্তমানে দেশের ৩ হাজার ২৭৮টি ইউনিয়ন স্বাস্থ্য ও পরিবার কল্যাণ  কেন্দ্রের মাধ্যমে গ্রাম পর্যায়ে পরিবার পরিকল্পনা সেবা দেওয়া হচ্ছে। তিনি এ জাতীয় সেবা কার্যক্রম নিয়মিত দেশব্যাপী আয়োজনের পরামর্শ দেন। 
এই চক্ষু শিবিরের মাধ্যমে আগৈলঝাড়া ও গৌরনদী উপজেলার প্রায় ১৫ হাজার  দুঃস্থ  রোগীর চক্ষু চিকিৎসা সেবা ও ছানি অপারেশন সেবা প্রদান করা হয়।

Sustainable solution of Rohingya issues lies on repatriation

                                                                   - Foreign Secretary 
Dhaka, 23 March :  

Bangladesh cannot bear the immense socio-economic and environmental costs by hosting millions of Rohingyas for an indefinite period. These people must be repatriated to their our country.  

This has been reiterated by the Foreign Secretary Masud Bin Momen while delivering his speech on the open-ended Meeting of the OIC Ad Hoc Ministerial Committee on Accountability for Human Rights Violations against the Rohingyas, held in Islamabad, Pakistan on the margin of the 48th OIC Council of Foreign Ministers held from 22-23 March. The ten-member ad hoc committee was formed in line with the decision of 45th council held in Dhaka in 2018 to ensure justice to the mostly persecuted Muslim minorities in the world. 

The meeting discussed the updated status especially of the recent hearing in February this year, on the case filed by Gambia, as the chair of the Ad hoc committee, at the International Court of Justice to hold Myanmar accountable for the Human Rights Violation against the Rohingyas. The present status on the voluntary contribution by the member states and the summary of the fund requirements to maneuver the case were presented by the Gambia. 

Foreign Secretary in his statement reiterated the importance of repatriation of the Rohingyas to avoid transnational socio-economic catastrophe due to million of Rohingyas, especially thousands of juveniles and youths apprehensive of no hope for their future. While thanking the Gambia and the OIC and for the kind support for the legal action, he called for keeping the momentum going to provide justice to Rohingyas. He also called for strong solidarity from the member states by contributing voluntarily to meet the legal expenses of the case. 
Turkey committed to contribute US $ 2,00,000 to the fund. The members of the ad- hoc committee praised Bangladesh for hosting this large number of refugees over the years and even providing bringing them within the Covid vaccine program.

 
Foreign Secretary is leading a five-member delegation to the 48th Council of Foreign Minister comprising Bangladesh’s Envoys to Saudi Arabia and Pakistan and the Senior Officials of the Ministry of Foreign Affairs.

